
Yurtimizda boʻlib qaytayotgan sayyohlarning fikr va takliflarini turli 

soʻrovnomalar orqali aniqlash ham turizmdagi muammolarni aniqlash va bartaraf 

etishda samarali usul hisoblanadi.  

Bugungi tez surʼatda rivojlanayotgan davrda hech bir sohani xossatan, 

turizm tarmogʻini unutishga haqqimiz yoʻq. Har bir davlatda boʻlgani kabi, 

Oʻzbekistonning ham faxrlanib olamga koʻz-koʻz etadigan maskanlari borligi aniq. 

Endilikda, biz mana shu afzalliklardan foydalanib, ularni dunyoga tanitgan holda, 

turistlar oqimini koʻpaytirishimiz lozim. 

Hech narsaga birdan erishib boʻlmaydi. Turizm sohasini ham boshqa 

tarmoqlar singari rivojlantirib borish, xalqaro talablarga toʻla-toʻkis javob beruvchi 

infratuzilma va xizmat koʻrsatish tarmoqlarini yoʻlga qoʻyish davlatimiz oldida 

turgan bugungi kundagi bosh vazifalardan biri desak, boʻladi va bu borada tizimli 

islohotlar olib borilayotgani ham hech kimga sir emas. Yurtimizga tashrif 

buyuruvchilarning soni yildan-yilga ortib borayotganining oʻzi bu islohotlarning 

nechogʻli, odilona olib borilayotganining asoschisidir.  

Turizm sohasi butun dunyo iqtisodiyotining eng jadal rivojlanayotgan 

sohalaridan biridir. Uning keng qamrovli taraqqiyoti esa, ko‗plab mamlakatlar 

uchun turizm sohasi katta daromad manbaiga aylanib bormoqda. 

BMTning Jahon sayyohlik tashkiloti ma‘lumotida 2022 yilda dunyo 

bo‗yicha 963 million sayyoh qayd etilgan bo‗lsa, 2023 yil yakuni bo‗yicha bu 

ko‗rsatkich 1,3 milliardga oshgan. Sayohatchilarga ko‗rsatilgan eksport xizmatlari 

qiymati 2023 yilda qariyb 1,4 trillion AQSH dollarini tashkil qilgan, bu 2019-

yildagi 1,5 trillion dollarning qariyb 93 foizini tashkil etadi. 

2022 yilda UNWTOning soʻnggi reytingiga asoslanib, LinDeal jamoasi 

xalqaro sayyohlar kelishi uchun eng yaxshi 10 ta yetakchi davlatlarni e‘lon qildi, 

bu davlatlarga Frantsiya (80 mln. kelgan), Ispaniya (71,6 mln.), AQSh (50,8 mln.), 

Turkiya (50,4 mln.), Italiya (49,8 mln), Meksika (38,3 mln), Buyuk Britaniya (30,5 

mln), Germaniya (28,4 mln.), Gretsiya (27,8 mln.) va Avstriya (26,2 mln.) kabi 

davlatlar kiradi. 

Global demografiyaga ixtisoslashgan ―World Population Review‖ portali 

tahlilchilari 2023-yilda dunyoning eng ko‗p turistlar tashrif buyurgan mamlakatlari 

reytingini tuzib chiqdi: Fransiya - 89,4 mln.,  Ispaniya - 83,7 mln,  AQSh - 79,3 

mln,  Xitoy - 65,7 mln,  Italiya - 64,5 mln,  Turkiya - 51,2 mln,  Meksika - 45 mln,  

Tailand - 39,8 mln,  Germaniya - 39,6 mln va Buyuk Britaniyaga - 39,4 mln. 

turistlar  tashrif buyurgan.   

 Xalqaro turizm 2023 yilni pandemiyadan oldingi ko‗rsatgich darajaning 88 

foizi bilan yakunladi, UNWTOning yilning birinchi Jahon sayyohlik barometriga 

ko‗ra, xalqaro tashriflar 1,3 milliard sayyohni tashkil etdi. UNWTO Jahon 

sayyohlik barometrining soʻnggi ma‘lumotida sektorning 2023-yildagi faoliyati 

toʻgʻrisida toʻliq maʼlumot berilgan boʻlib, u global mintaqa, submintaqa va 

yoʻnalish boʻyicha tiklanishni kuzatish imkonini beradi. Asosiy ma‘lumotlar 

quyidagi 1-rasmda berilgan. 

Yaqin Sharq mintaqasi pandemiyadan oldingi darajadan yuqori bo‗lgan 

yagona mintaqa sifatida nisbiy jihatdan tiklanishda etakchilik qildi, kelganlar soni 

2019 yilga nisbatan 22 foizga yuqoriladi. 

Dunyoning eng koʻp tashrif buyuriladigan mintaqasi boʻlgan Yevropa 

mintaqa ichidagi talab va AQShdan kelgan sayohatlar tufayli 2019 yilning shu 

davriga nisbatan 94 foiziga yetdi. Afrika pandemiyadan oldingi darajaning 96 

foiziga, Amerika esa 90 foizga yetdi. Osiyo-Tinch okeani mintaqasi bir nechta 

bozorlar va yo‗nalishlar qayta ochilgandan so‗ng, pandemiyadan oldingi 

darajaning 65 foiziga etdi. Biroq, ko‗rsatkichlar aralash: Janubiy Osiyo allaqachon 

2019 darajasidan 87 foiziga tiklandi va Shimoliy-Sharqiy Osiyo taxminan 55 

foiziga tiklandi.  

1-rasm. Xalqaro sayyohlarning kelishi (2019 yilga nisbatan foizda 

oʻzgarish) [7]. 

UNWTOning so‗nggi ma'lumotlari ham iqtisodiy tiklanishning iqtisodiy 

ta'sirini ta'kidlaydi. Dastlabki hisob-kitoblarga ko‗ra, 2023 yilda xalqaro turizm 

daromadlari 1,4 trillion dollarni tashkil etadi, bu 2019 yildagi  1,5 trillion 

dollarning qariyb 93 foizini tashkil etdi.  2023 yilda turizmdan jami eksport 

tushumi (yo‗lovchi tashishni hisobga olgan holda) 1,6 trillion AQSh dollarini 

tashkil etadi, bu 2019-yilda qayd etilgan 1,7 trillion AQSh dollarining deyarli 95 

foizini tashkil etadi. 

To‗g‗ridan-to‗g‗ri turizm yalpi ichki mahsuloti bilan o‗lchanadigan 

turizmning iqtisodiy hissasining dastlabki hisob-kitoblariga ko‗ra, 2023 yilda 3,3 

trillion AQSh dollari yoki jahon yalpi ichki mahsulotining 3 foizini tashkil qiladi. 

Bu kuchli ichki va xalqaro turizm tufayli pandemiyadan oldingi tiklanishdan 

dalolat beradi. 

Bundan ko‗rinib turibdiki, turizm sohasi bugungi kunning eng muhim 

iqtisodiy sohalaridan biriga aylandi. Shu bois dunyoning ko‗plab davlatlari ushbu 

sohani yanada rivojlantirish, bu borada tegishli infrastrukturani jahon standartlari 

darajasida yaratish va sayyohlar oqimini oshirish bo‗yicha barcha chora-tadbirlarni 

amalga oshirmoqda. 

Turizm sohasi O‗zbekiston iqtisodiyotining strategik tarmoqlaridan biridir. 

Chunki dengizlarga to‗g‗ridan-to‗g‗ri chiqish imkoniyati bo‗lmagani uchun 

mamlakat yuklarni tashishda katta xarajatlarga olib keladi, shuning uchun ham 

yuqori qo‗shimcha qiymatga ega bo‗lgan bu xizmat ko‗rsatish sohasi O‗zbekiston 

uchun strategik ahamiyatga egadir. 

Statistika agentligi maʼlumotlariga koʻra, 2023 yilda Oʻzbekistonga 6,7 

million xorijiy fuqaro turizm maqsadida kelgan. Bu ko‗rsatkich 2022 yilning shu  

davriga nisbatan 1,4 mil. kishiga yoki 26,6 foizga ko‗paygan. 2023-yilda  

O‗zbekistonga turizm maqsadida eng ko‗p tashrif buyurgan mamlakat 

fuqarolaridan, jumladan,   Tojikiston - 2155,2 ming,  Qirg‗iziston - 1757,1 ming, 

Qozog‗iston - 1333,3 ming,  Rossiya - 714,3 ming,  Turkiya - 106,5 ming,  

Turkmaniston - 100,3 ming turistlar tashrif buyurgan. 

O‗zbekiston so‗nggi yillarda jahon turizm bozori uchun o‗z iqtisodiyotini 

eng faol rivojlantirayotgan dunyodagi yetakchi o‗nta davlat qatoridan birinchi 

o‗rinni egalladi. Shuningdek, turizm iqtisodi rivojlangan 10 ta davlat qatoriga 

Albaniya, Saudiya Arabistoni, Indoneziya, BAA, Misr, Salvador va Afrikaning 

uchta davlati kiradi. Besh yil davomida turizm bozoriga AQSH, Ispaniya, 

Yaponiya, Fransiya, Avstraliya, Germaniya, Buyuk Britaniya, Xitoy, Italiya va 

Shveytsariya tomonidan eng katta hissa qo‗shilgan. 

Amerikaning  ―Travel Lemming‖ onlayn-gid portali ma‘lumotlari bo‗yicha 

2023 yilda dunyoning eng yaxshi 50 ta sayyohlik yo‗nalishi ro‗yxatiga 

O‗zbekistonni kiritdi va mamlakatimizni 9-o‗ringa qo‗ydi.  

2023 yilgi jahon mamlakatlar turizm reytingi bo‗yicha O‗zbekiston 30 -

o‗rinda, 6,7 mln. turistlari tashrif buyurgan va jahon turizm oqimining 0,7 foizini 

tashkil qilgan.  ―Lonely Planet‖ xalqaro nashriyot uyi reytingida O‗zbekiston 

vizasiz kirish va sayohat qilish qulayligi bo‗yicha Markaziy Osiyo mintaqasidagi 

eng yaxshi sayyohlik yo‗nalishi deb topildi. ―The Economist‖ jurnali 

O‗zbekistonni so‗nggi bir necha yil ichida amalga oshirilgan islohotlar tufayli 

Markaziy Osiyodagi eng barqaror rivojlanayotgan davlat sifatida tan oldi. 

Bularning barchasi, shuningdek, boy tarix va ajoyib oshxonasi O‗zbekistonni 

mashhur sayyohlik maskaniga aylantiradi. O‗zbekiston Prezidenti Shavkat 

Mirziyoyev boshchiligida mamlakatimizni xorijlik sayyohlar uchun tobora ochiq 

va jozibador manzilga aylantirishga qaratilgan keng ko‗lamli islohotlar amalga 

oshirilayotgani. 65 davlatdan kelgan sayohatchilar uchun 30 kunlik vizasiz rejim 

joriy etildi va 77 davlat  fuqarolari uchun elektron vizalar berish tizimi 

soddalashtirildi.  

―Forbes‖ jurnali 2024-yilda sayyohlar tashrif buyurishi kerak bo‗lgan 

qiziqarli joylar haqida maqola e‘lon qildi va O‗zbekistonni eng yaxshi sayyohlik 

yo‗nalishlari ro‗yxatiga kiritdi. ―O‗zbekiston Buyuk Ipak yo‗li davrining eng 

yaxshi saqlanib qolgan tarixiy obidalarini, shuningdek, ulug‗vor tog‗larni va 

O‗zbekistonning istiqbolli poytaxti Toshkentni taklif etadi‖. Shuningdek, 

mamlakatimiz hududlari bo‗ylab sayohat qilish uchun qulay va arzon poyezdlar 

qatnovi yo‗lga qo‗yilgani qayd etilgan. Amerikalik sayohatchilar uchun Nyu-

Yorkdan Oʻzbekistonga haftalik bir necha toʻgʻridan-toʻgʻri reyslar mavjud. 

Shuningdek, Seul va Istanbul orqali tranzitlar sayyohlar uchun qulaylik yaratadi.  

Hozirda dunyodagi barcha ish o‗rinlarining 8-10 foizi turizm bilan bog‗liq 

bo‗lib, kichik va o‗rta biznes uchun keng imkoniyatlar ochadi. So‗nggi yillarda 

O‗zbekistonda turizm salohiyatini jadal rivojlantirish hamda mahalliy va xorijiy 

turistlar sonini oshirish bo‗yicha bir qancha ishlar va qarorlar qabul qilindi. 

Jumladan: O‗zbekiston Respublikasi Prezidentining 2022 yil 30 apreldagi ―Ichki 

turizm xizmatlarini diversifikatsiya qilishga oid qo‗shimcha chora-tadbirlar 

to‗g‗risida‖gi PQ-232-son Qarori, O‗zbekiston Respublikasi Prezidentining 2023 

yil 26 apreldagi ―Respublikaning turizm salohiyatini jadal rivojlantirish hamda 

mahalliy va xorijiy turistlar sonini yanada oshirishga doir qo‗shimcha chora-

tadbirlar to‗g‗risida‖ PQ-135-son Qarori va boshqa qarorlarni misol keltirish 

mumkin. 

Yurtimiz jahon turizm bozorida o‗z o‗rniga ega bo‗lishiga qaramasdan, 

turistlarga qulay sharoit yaratish, servis xizmatini yaxshilash, sayyohlik 

obidalarining jozibadorligini oshirish va reklamani kuchaytirish darajasi hali ham 

pastligicha qolmoqda.  

O‗zbekistonda  turizmni rivojlanishi bilan birga, tarmoqda ayrim 

muammolar ham uchrab turadi. Jumladan, turizm infratuzilmasining etishmasligi,  

O‗zbekistonning ayrim shahar va viloyatlarida mehmonxonalar va restoranlarning 

yetishmasligi, sayyohlik obektlarida transport xizmatlari kabi turizm 

infratuzilmasidan foydalanish imkoniyatining pastligi yoki cheklanganligini 

ko‗rish mumkin.  

Hududlarda nisbatan past internet tezligi. O‗zbekistonning hamma 

hududlarida ham yuqori tezlikdagi internet bilan ta‘minlanmagan, ayrim 

hududlarda esa yuqori tezlikdagi internet qamrovi deyarli umuman yo‗q. 

Turistik obektlarning ingliz tilida ma'lumotlar yo‗qligidir. Ba'zi hududlarda 

mahalliy aholi, jumladan, turizm sohasi vakillari ham ingliz tilini bilish darajasi 

ancha past ko‗rsatgichga ega ega bo‗lib, bu xorijlik sayyohlarni olib yurish uchun 

muammolar to‗g‗dirib kelmoqda. 

Dronlar va uchuvchisiz uchish apparatlarini olib kirishga cheklovlar, suratga 

olish va videoyozuvlarni taqiqlash. Oxirgi bir necha yil ichida qonunlarni 

bilmasliklari tufayli respublikaga uchuvchisiz qurilmalarni olib kirishga uringan 

xorijlik sayyohlar bilan bir qancha voqealar yuz berdi.  

O‗zbekistonga charter reyslarning yo‗qligi, mahalliy aviareyslarning kamligi 

yoki nisbatan qimmat aviachiptalar. Bu ham xorijiy va mahalliy turistlarning 

harakatlanishida ancha qiyinchiliklar to‗g‗dirmoqda. 

Mamlakatimizda turizmni rivojlantirish borasida keng ko‗lamli ishlar 

amalga oshirilayapti. Sayyohlar oqimini yanada oshirish, ularni yurtimizga 

ohanrabodek jalb qilish uchun ancha ishlar qilishga to‗g‗ri keladi.   

O‗zbekiston juda katta tarixiy-madaniy merosga - 8000 dan ortiq tarixiy-

madaniy va arxeologik obidalarga ega. Ularning ko‗pchiligi Samarqand, 

Qashdqadaryo, Buxoro va Toshkent viloyatlariga hamda Samarqand Buxoro, Xiva, 

Shahrisabz, Termiz, Qo‗qon va Toshkent shaharlarida joylashgan. Yurtimizdagi 

200 dan ziyod tarixiy-madaniy yodgorliklar va obidalar UNESCOning butun jahon 

madaniy merosi ro‗yxatiga kiritilgan. 

Nahotki mamlakatimizda shuncha boy tarixiy va madaniy meroslarimiz 

bo‗la turib, ularni dunyoga tanita olmasak? Misol uchun birgina Fransiyaning Parij 

shahriga yiliga 15 million sayyoh tashrif buyuradi.  

 O‗tgan 2023 yil 6,7 mln. nafar sayyoh tashrif buyurgani qayd etilgan. 

Oldingi yilga nisbatan 27 foizga o‗sgan (2022 yilda - 5,2 mln kishi). Turistlarning 

asosiy oqimi (79 foizi) qo‗shni mamlakatlar - Qozog‗iston, Qirg‗iziston va 

Tojikiston hissasiga to‗g‗ri keladi. Odatda ushbu davlatlardan aksariyat sayyohlar 

qarindoshlarni yo‗qlash, davolanish, o‗qish va savdo qilish maqsadida tashrif 

buyuradi. 2023 yilda jami xizmatlar eksportida safar xizmatlari ulushi 41 foizga 

yetib, 2,1 mlrd dollarni tashkil qilgan. 

O‗zbekistonda turizm infratuzilmasi, jumladan, mehmonxonalar hali ham 

yetarli emas, bori ham Yevropa mamlakatlarining mehmonxonalari narxi bilan 

deyarli teng va har yili narx sezilarli darajada o‗sib bormoqda. Bu borada yana 

Parijga ―murojaat‖ qiladigan bo‗lsak, u yerda shahar va uning atrofidagi 

hududlardagi mehmonxonalar soni 4500 tani tashkil etdi. Bizda esa bu ko‗rsatkich 

respublika miqyosida 4 barobarga past, ya‘ni, yurtimiz bo‗yicha atigi 1088  ta 

mehmonxonalar mavjud. Hududlar kesimida mehmonxonalar soni bo‗yicha 

Toshkent shahri - 243 ta, Buxoro viloyati - 193 ta, Samarqand viloyati - 149 ta va 

Toshkent viloyati - 109 ta mehmonxonalar mavjud. 

Ma‘lumotlarga ko‗ra, ayni paytda turizmning mamlakat yalpi ichki 

mahsulotidagi ulushi 2 foizni tashkil etadi. Bu judayam past ko‗rsatkich. Turizm 

faoliyatini amalga oshirgan firma va tashkilotlarning soni esa 810 tani tashkil 

etmoqda. Shu bilan birga, mamlakatimizning betakror tabiati, go‗zal dam olish 

maskanlari salohiyatidan unumli foydalanib, yangi turistik yo‗nalishlar ochish 

mumkin. Bu sohaga jahon brendlarini faol jalb etgan holda, ziyorat turizmi, 

ekologik, ma‘rifiy, etnografik, gastronomik turizm turlari va bu sohaning boshqa 

tarmoqlarini rivojlantirishga alohida e‘tibor qaratishi zarur. Bu borada davlat-

xususiy sheriklik munosabatlarini qo‗llash sohani taraqqiy ettirishda keng 

imkoniyatlar ochishini hisobga olish lozim. 

Mamlakatimiz hududlaridagi jumladan, Samarqand, Buxoro, Xiva, 

Shahrisabz va Toshkent shaharlaridagi muqaddas qadamjolari va yodgorliklarini 

ziyorat qilish dasturini rivojlantirish va jadallashtirish zarur. Ichki turizm 

sohasidagi katta imkoniyatlarni ham to‗liq ishga solish maqsad muvofiqdir. 

Davlat rahbarining yurtimizda barcha sohalar qatorida turizmga ham katta 

e‘tibor qaratishi bu sohada ko‗zga tashlanib kelinayotgan kamchilik va 

muammolarni bartaraf etish choralarini jadallik bilan amalga oshirilishida 

dasturulamal bo‗lib xizmat qilishi shubhasiz. O‗zbekiston yirik turizm salohiyatiga 

ega mamlakatlar qatorida o‗z o‗rni va ahamiyatiga ega ekan, demak biz mavjud 

imkoniyatlardan maksimal darajada foydalanishimiz kerak. 

Hozirki kunda xorijiy mamlakatlarda O‗zbekiston haqida ko‗proq 

ma‘lumotlarni targ‗ibot qilishda oqsoqlikka yo‗l qo‗yilmoqda. Xususan, bugungi 

kunda yurtimizga tashrif buyurayotgan aksariyat sayyohlar turizm firmalari 

tomonidan jalb etilmoqda. Yevropaning deyarli barcha mamlakatlarida 

O‗zbekiston haqida aholida yetarlicha ma‘lumot yo‗q. Ular aynan ma‘lumotlarni 

turfirmalar orqali eshitib, qiziqish bildirib kelishmoqda. 

Dunyo tamadduniga ulkan hissa qo‗shgan buyuk sarkarda va davlat arbobi, 

sohibqiron Amir Temur barpo etgan qudratli saltanatining dovrug‗i o‗rta asrlarda 

butun dunyoga mashhur bo‗lgan. Shunday ekan, o‗sha saltanatning bugungi 

zamonaviylik kasb etgan ko‗rki va tarovatini yanada kengroq targ‗ib qilish, 

targ‗ibot-tashviqot ishlarini olib borish va kuchaytirish, xorijlik sayyohlarni yanada 

kengroq jalb etish bugungi kunning eng dolzarb masalasi hisoblanadi. 

ВАЖНОСТЬ ТУРИЗМА В НАЧАЛЬНОЙ ШКОЛЕ 

Аннотация: Туризм, как образовательный инструмент, играет 

значимую роль в развитии детей младшего школьного возраста. В начальной 

школе туризм может предложить уникальные возможности для обучения, 

способствующие не только академическому, но и личностному развитию 

учащихся. В этом докладе будут рассмотрены различные аспекты важности 

туризма в начальной школе, включая образовательные, социальные и 

культурные преимущества. 

Ключевые слова: Образовательные преимущества туризма, 

Социальные преимущества туризма, Культурные преимущества туризма, 

Экологические преимущества туризма, Психологические преимущества 

туризма, Экономические преимущества туризма 

Образовательные преимущества туризма 

Туризм предоставляет детям возможность участвовать в 

интерактивных образовательных мероприятиях. Посещение музеев, 


